
Pakshikritam Shrirama Navaka stotram

పక్షీకృతం శ్రీరామనవకస్తోత్రమ్ 

మఙ్గలమ్ -

రామచన్ద్రం  జగత్పూజ్యం రఘువంశవిభూషణమ్ ।
లోకానన్దప్రదాతారం   తమీశం ప్రణమామ్యహమ్  ॥
జయతురాఘవో జానకీయుతో జయఽఖిలేశ్వర రాజకేశ్వరః ।
దశరథాత్మజో లక్ష్మణాగ్రజో  జయతు నాపతిం తాటికాన్తకః ॥ ౧॥
జయతు కౌశికస్యాధ్వరఙ్గతో  జయతు రాక్షసాం మారకోమహాన్ ।
జయతు గౌతమఽహల్యయా స్తుతో జయతు జానకీతాత మానితః ॥౨॥
జయతు నః పతిశ్చాపఖణ్డనో  జనకజావరోన్ముక్త మాలయా ।
నృపసభాఙ్గణే  కౌశికానుగః పరమ శోభితశ్చాతిహర్షిత  ॥ ౩॥
జయతుభూమిజాఙ్ఘ్ర్యోస్తదా   ముదా నిజ కరోత్పలేస్థాప్యరాఘవః  ।
కమల హస్తకే నాకరోన్నతి స రఘునన్దనో  పాతు నః సుఖమ్ ॥ ౪॥
జయతుభూమిజాలిఙ్గితో  మహాన్ జనమనోహర చాతిశోభనః ।
పరశురామదం ధృత్య వై ధనుర్నిజపితుర్తదాఽదర్శయన్ బలమ్ ॥ ౫॥
జయతు కైకయీ  ప్రేరితోవనం  జయతు సీతయా భోగ కృచ్చిరమ్ ।
జయతు పర్వతేవాస కృచ్చిరం జయతుయోత్రిణా  పూజితో వనే ॥౬॥
జయతు తే విరాఘస్య ఘాతకృత్ జయతు దూషణాది ప్రమర్దనః   ।
జయతుయో మృగం మోచయన్ భవాత్జయతు  యః కబన్ధక్షణాజ్జహౌ   ॥ ౭॥
జయతు వాలిహా సేతుకారకో జయతురావణాదిక మర్దకః  ।
జయతు స్వం పదం ప్రాపసీతయా  జయతు మఙ్గలం  స్నాన కృన్ముదా ॥౮॥
జయతు వాక్యతో భూసురస్య యః సకల భూతల పర్యటన్ చిరమ్ ।
జయతుయాగ కుల్లోక  శిక్షయా జయతు జానకీ-రఞ్జయన్  స్థితః  ॥౯॥
రఘువరస్య యత్పక్షిభికృతం నవకముత్తమం యః పఠిష్యతి ।
తపన నిర్గమే  భక్తి తత్పరో నిజమనార్థితం  సఙ్గమిష్యతి  ॥ ౧౦॥

ఇతి ఆనన్దరామాయణాన్తర్గతం   రామనవకం సమ్పూర్ణమ్  ।

